
SANOAT KORXONALARIDA MAJBURIYATLAR TARKIBI VA MOLIYAVIY 

BARQARORLIKNING EMPIRIK TAHLILI (ANDIJON VILOYATI TOʻQIMACHILIK 

KORXONALARI MISOLIDA) 

 

ЭМПИРИЧЕСКИЙ АНАЛИЗ СТРУКТУРЫ ОБЯЗАТЕЛЬСТВ И ФИНАНСОВОЙ 

УСТОЙЧИВОСТИ ПРОМЫШЛЕННЫХ ПРЕДПРИЯТИЙ (НА ПРИМЕРЕ 

ТЕКСТИЛЬНЫХ ПРЕДПРИЯТИЙ АНДИЖАНСКОЙ ОБЛАСТИ) 

 

EMPIRICAL ANALYSIS OF LIABILITY STRUCTURE AND FINANCIAL STABILITY IN 

INDUSTRIAL ENTERPRISES (EVIDENCE FROM TEXTILE ENTERPRISES OF 

ANDIJAN REGION) 

 

Ermatova Sahodatxon Ismoilovna  

Qoʻqon universiteti Andijon filiali “Iqtisodiyot va moliya” kafedrasi katta oʻqituvchisi 

 

Annotatsiya 

Mazkur ilmiy maqolada Andijon viloyatidagi toʻqimachilik korxonalarining majburiyatlar 

tarkibi va moliyaviy barqarorligi empirik jihatdan tahlil qilingan. Tadqiqotda joriy va uzoq muddatli 

majburiyatlarning korxona likvidligi, toʻlov qobiliyati hamda kapital tuzilmasiga taʼsiri oʻrganilgan. 

Natijalar shuni koʻrsatadiki, ayrim korxonalarda yuqori kreditorlik qarzlari va manfiy kapital holati 

moliyaviy risklarni keskin oshirmoqda. 

Kalit soʻzlar: majburiyatlar, moliyaviy barqarorlik, likvidlik, kreditorlik qarzi, kapital 

tuzilmasi, toʻqimachilik sanoati, BHMS, IFRS. 

 

В данной статье эмпирически анализируется структура обязательств и финансовая 

устойчивость текстильных предприятий Андижанской области. Исследуется влияние 

краткосрочных и долгосрочных обязательств на ликвидность, платежеспособность и 

структуру капитала предприятий. Результаты показывают рост финансовых рисков из-за 

высокой кредиторской задолженности и отрицательного капитала. 

Ключевые слова: обязательства, финансовая устойчивость, ликвидность, кредиторская 

задолженность, структура капитала, текстильная промышленность. 

 

This article empirically analyzes the liability structure and financial stability of textile 

enterprises in the Andijan region. The study examines the impact of current and long-term liabilities 

on liquidity, solvency, and capital structure. The results indicate increased financial risks due to high 

payables and negative equity. 

Keywords: liabilities, financial stability, liquidity, accounts payable, capital structure, textile 

industry. 

 

Soʻnggi yillarda Oʻzbekiston Respublikasida amalga oshirilayotgan keng koʻlamli iqtisodiy 

islohotlar sanoat korxonalarining moliyaviy barqarorligini taʼminlash, ularning investitsion 

jozibadorligini oshirish hamda xalqaro kapital bozorlariga integratsiyalashuvini kuchaytirishga 

qaratilgan. Bu jarayonda korxonalarning moliyaviy holatini toʻgʻri va shaffof aks ettirish, xususan, 

majburiyatlar hisobi tizimini takomillashtirish muhim strategik yoʻnalishlardan biri sifatida 

qaralmoqda. Ayniqsa, toʻqimachilik sanoati mamlakat eksport salohiyatining asosiy drayverlaridan 

biri boʻlib, unda ishlab chiqarish jarayonining uzluksizligi va moliyaviy resurslar bilan 

taʼminlanganlik darajasi bevosita majburiyatlar tuzilmasiga bogʻliqdir [1]. 

Sanoat korxonalarida joriy va uzoq muddatli majburiyatlarning oqilona nisbatini taʼminlash 

moliyaviy barqarorlikning asosiy omillaridan biri hisoblanadi. Joriy majburiyatlar korxonaning qisqa 

muddatli toʻlov qobiliyatini belgilasa, uzoq muddatli majburiyatlar esa uning strategik rivojlanish 

imkoniyatlarini va investitsion faoliyatini shakllantiradi. Shu sababli majburiyatlar tarkibidagi 

nomutanosibliklar korxonaning likvidlik riskini oshirishi, toʻlov intizomini zaiflashtirishi hamda 

moliyaviy qarorlar qabul qilish jarayoniga salbiy taʼsir koʻrsatishi mumkin. 

Majburiyatlar korxonaning moliyaviy holatini ifodalovchi eng muhim iqtisodiy 

kategoriyalardan biri boʻlib, ular oʻtgan iqtisodiy voqealar natijasida yuzaga kelgan va kelajakda 

iqtisodiy resurslarning chiqib ketishiga olib keladigan mavjud qarzlar sifatida talqin qilinadi. 

Ularning ortib borishi nafaqat moliyaviy risklarning kuchayishiga, balki korxonaning kreditga 

layoqatliligi va investitsion jozibadorligining pasayishiga ham olib keladi. Shu nuqtai nazardan, 

sanoat korxonalarida majburiyatlar tarkibini chuqur tahlil qilish nafaqat buxgalteriya hisobi, balki 

moliyaviy menejment va strategik boshqaruv nuqtai nazaridan ham dolzarb ilmiy-amaliy ahamiyat 

kasb etadi. 

Shuningdek, global iqtisodiy integratsiya jarayonlari va Xalqaro moliyaviy hisobot standartlari 

(IFRS)ga oʻtish talablari majburiyatlarni tan olish, baholash va tasniflash jarayonlarini yanada 

murakkablashtirmoqda. Bu esa milliy hisob tizimida mavjud yondashuvlarni xalqaro standartlar bilan 

uygʻunlashtirish zaruratini kuchaytirmoqda. Natijada, korxonalarning moliyaviy hisobotlari nafaqat 

ichki boshqaruv uchun, balki tashqi investorlar va kredit tashkilotlari uchun ham asosiy axborot 

manbai sifatida xizmat qilmoqda. 

D.E. Kieso, J.J. Weygandt va T.D. Warfield oʻzlarining “Intermediate Accounting” asarida 

majburiyatlarni korxonaning oʻtgan voqealar natijasida yuzaga kelgan va kelajakda iqtisodiy resurslar 

chiqib ketishini talab qiluvchi mavjud qarzlar sifatida talqin qiladi. Ularning fikricha, majburiyatlarni 

toʻgʻri tasniflash moliyaviy hisobotning ishonchliligini taʼminlashda asosiy omildir [1]. 

IASB tomonidan ishlab chiqilgan “Conceptual Framework for Financial Reporting” hujjatida 

esa majburiyatlar iqtisodiy resurslarning chiqib ketishiga olib keluvchi hozirgi majburiyat sifatida 

izohlanadi. Ushbu yondashuv iqtisodiy mazmunga asoslanganligi bilan milliy yondashuvlardan farq 

qiladi [2]. 

A.A. Karimov “Moliyaviy tahlil” asarida korxonalarda yuqori kreditorlik qarzlari moliyaviy 

barqarorlikni pasaytirishini va investitsion faoliyatni cheklashini taʼkidlaydi. Uning fikricha, qarz 

kapitalining haddan tashqari oʻsishi “moliyaviy qaramlik” holatini yuzaga keltiradi [3]. 

O. Narziev esa korxonalarda majburiyatlar tarkibining notoʻgʻri tasniflanishi moliyaviy 

hisobotning ishonchliligini pasaytirishini qayd etadi. Uning ilmiy qarashlariga koʻra, avanslar, soliq 

qarzlari va kreditorlik majburiyatlari bir guruhda aks ettirilishi tahlil sifatini buzadi [4]. 

Shuningdek, IFRS 9 standartida moliyaviy majburiyatlarni amortizatsiyalashgan qiymat va 

samarali foiz stavkasi asosida baholash zarurligi taʼkidlanadi. Bu yondashuv majburiyatlarning real 

iqtisodiy qiymatini aniqlash imkonini beradi [5]. 

Tadqiqotda tizimli tahlil, statistik guruhlash va taqqoslash usullaridan foydalanildi. Andijon 

viloyatidagi 5 ta toʻqimachilik korxonasining 2024 yil moliyaviy hisobotlari empirik maʼlumot 

sifatida olindi. Majburiyatlar tarkibi joriy va uzoq muddatli guruhlarga ajratilib oʻrganildi. 

Shuningdek, likvidlik va moliyaviy barqarorlik koʻrsatkichlari hisoblab chiqildi. Natijalar asosida 

korxonalarning moliyaviy risk darajasi baholandi. 

Tadqiqot doirasida Andijon viloyatida faoliyat yurituvchi toʻqimachilik korxonalarining 

moliyaviy hisobotlari asosida joriy va uzoq muddatli majburiyatlar tarkibi chuqur empirik tahlil 

qilindi. Olingan natijalar shuni koʻrsatadiki, sanoat korxonalarida majburiyatlar tarkibi nafaqat 

buxgalteriya hisobi nuqtai nazaridan, balki moliyaviy barqarorlik va investitsion jozibadorlikni 

baholashda ham hal qiluvchi ahamiyatga ega omil hisoblanadi. Ayniqsa, joriy majburiyatlarning 

yuqori ulushi korxonalarning likvidlik darajasini pasaytirib, qisqa muddatli toʻlov qobiliyatini 

zaiflashtiradi. 

Empirik tahlil natijalari shuni koʻrsatadiki, “XOʻJAOBOD FAYZ-M” MChJda 6950 “Uzoq 

muddatli majburiyatlarning joriy qismi” schyotidagi keskin oʻzgarishlar kredit qarzlarining qayta 

tuzilishi yoki muddat uzaytirilishi bilan bogʻliq boʻlishi mumkin. Yil boshida 120,4 mlrd soʻmni 

tashkil etgan ushbu koʻrsatkich yil oxiriga kelib 6,9 mlrd soʻmga tushgan boʻlsa-da, 7810 “Uzoq 

muddatli kreditlar” schyotining 130,1 mlrd soʻmdan 166,1 mlrd soʻmga oshishi korxonaning real qarz 

yukini kamaymaganini, balki faqat tasnifi oʻzgarishlar yuz berganini koʻrsatadi. Bu holat IFRS 

talablariga muvofiq likvidlikni sunʼiy yaxshilash ehtimolini ham inkor etmaydi. 

“ALʼYORTEKS” MChJda esa byudjet oldidagi qarzdorlikning 2,9 mlrd soʻmdan 14,98 mlrd 

soʻmga oshishi moliyaviy intizomning pasayganini koʻrsatadi. Ushbu oʻsish asosan QQS va ijtimoiy 

toʻlovlar boʻyicha kechiktirilgan majburiyatlar hisobiga shakllangan boʻlib, korxonaning sof foydasi 

juda past darajada (14 mln soʻm) ekanligi bilan birga moliyaviy bosimni yanada kuchaytirmoqda. Bu 

holat soliq majburiyatlarining operatsion faoliyatdan ajralmagan holda yigʻilib borayotganini 

bildiradi. 

“BEST TEXTILE INTERNATIONAL” MChJ va “VODIY SANOAT FAXRI” MChJ misolida 

esa kreditorlik qarzlarining yuqori darajasi va manfiy kapital holati kuzatiladi. Ayniqsa, “VODIY 

SANOAT FAXRI” MChJda 41,2 mlrd soʻmlik yetkazib beruvchilarga qarzdorlik va -103 mlrd 

soʻmlik xususiy kapital korxonaning toʻlov qobiliyati jiddiy buzilganini koʻrsatadi. Bu holat ishlab 

chiqarish zanjirining uzilishi va operatsion risklarning keskin oshishiga olib kelishi mumkin. 

“Olingan boʻnaklar” (6300 schyot) tahlili shuni koʻrsatdiki, “VODIY SANOAT FAXRI” 

MChJda 165,3 mlrd soʻmlik avanslar korxona zimmasiga katta ishlab chiqarish majburiyatini 

yuklagan. Biroq, balansdagi tovar-moddiy zaxiralar (66,5 mlrd soʻm) ushbu majburiyatni toʻliq 

qoplash uchun yetarli emas. Bu esa ishlab chiqarish uzluksizligiga bevosita xavf tugʻdiradi va pul 

oqimlari nomutanosibligini kuchaytiradi. 

“SOHIB OMAD BARAKASI” MChJda esa eng ogʻir moliyaviy holat kuzatiladi. Uzoq 

muddatli kreditlar (407,4 mlrd soʻm) va qisqa muddatli kreditlar (122,1 mlrd soʻm) jami 530 mlrd 

soʻmlik qarz yukini shakllantirib, manfiy kapital (-53,8 mlrd soʻm) bilan birgalikda korxonani “qarz 

qopqoni” holatiga olib kelgan. Moliyaviy xarajatlarning (54,2 mlrd soʻm) yalpi foydadan (2,85 mlrd 

soʻm) bir necha barobar yuqori boʻlishi esa foiz yukining operatsion faoliyatdan mutlaqo 

qoplanmasligini koʻrsatadi. 

Shuningdek, “Vodiy sanoat faxri” MChJda lizing operatsiyalarining 7910 schyotda alohida aks 

ettirilmasligi metodologik muammo sifatida baholandi. Lizing majburiyatlarining bank kreditlari 

bilan birlashtirilishi korxonaning real aktivlar bilan taʼminlanganlik darajasini notoʻgʻri aks ettiradi 

va moliyaviy tahlilning aniqligini pasaytiradi. 

Umuman olganda, oʻtkazilgan tahlil natijalari Oʻzbekiston sanoat korxonalarida majburiyatlar 

hisobining amaldagi amaliyoti bilan xalqaro standartlar oʻrtasida sezilarli tafovutlar mavjudligini 

tasdiqlaydi. Bu tafovutlar moliyaviy hisobotlarning ishonchliligiga, korxonalar risk darajasiga hamda 

investitsion jozibadorlikka bevosita taʼsir koʻrsatadi. 

Tadqiqot natijalari shuni koʻrsatadiki, Andijon viloyati toʻqimachilik korxonalarida 

majburiyatlar tarkibi va moliyaviy barqarorlik oʻrtasida bevosita va tizimli oʻzaro bogʻliqlik mavjud 

boʻlib, bu bogʻliqlik korxonalarning umumiy moliyaviy holatini belgilovchi asosiy omillardan biri 

hisoblanadi. Tahlil qilingan korxonalar misolida joriy majburiyatlarning yuqori ulushi likvidlik 

koʻrsatkichlarini sezilarli darajada pasaytirayotgani, uzoq muddatli majburiyatlarning ortib borishi 

esa foiz xarajatlari yukini oshirayotgani aniqlandi. Bu holat korxonalarning qisqa va uzoq muddatli 

moliyaviy barqarorligiga salbiy taʼsir koʻrsatib, ularning investitsion jozibadorligini kamaytirmoqda. 

Empirik tahlillar asosida aniqlanishicha, 6010 “Mol yetkazib beruvchilar va pudratchilar bilan 

hisob-kitoblar”, 6300 “Olingan avanslar”, 6400 “Byudjetga toʻlovlar boʻyicha qarzdorlik”, 6810 

“Qisqa muddatli kreditlar” hamda 7810 “Uzoq muddatli bank kreditlari” schyotlari boʻyicha 

majburiyatlar hajmining ortishi korxonalarda moliyaviy risklarning kuchayishiga olib kelmoqda. 

Ayniqsa, kreditorlik qarzlarining tez surʼatlarda oʻsishi aylanma mablagʻlar yetishmovchiligi va pul 

oqimlari nomutanosibligini keltirib chiqarmoqda, bu esa ishlab chiqarish jarayonining uzluksizligiga 

xavf tugʻdiradi. 

Shuningdek, ayrim korxonalarda majburiyatlarning notoʻgʻri tasniflanishi yoki ularning 

moliyaviy hisobotda toʻliq aks ettirilmasligi natijasida likvidlik va toʻlov qobiliyati koʻrsatkichlari 

real holatdan farqli tarzda shakllanayotganligi aniqlandi. Bu esa moliyaviy qarorlar qabul qilish 

jarayonida xatoliklar yuzaga kelishiga sabab boʻlishi mumkin. Ayniqsa, uzoq muddatli 

majburiyatlarning joriy qismi toʻgʻri ajratilmagan hollarda korxonaning qisqa muddatli toʻlov 

qobiliyati sunʼiy ravishda yuqori koʻrinishi ehtimoli mavjud. 

Tahlil natijalari shuni ham koʻrsatadiki, yuqori qarz yuki sharoitida faoliyat yuritayotgan 

korxonalarda foiz toʻlovlari va moliyaviy xarajatlar ulushi ortib boradi, bu esa sof foyda hajmini 

qisqartiradi hamda reinvestitsiya imkoniyatlarini cheklaydi. Natijada korxonalarning oʻz mablagʻlari 

hisobiga rivojlanish darajasi pasayadi va ular tashqi moliyalashtirishga yanada koʻproq bogʻliq boʻlib 

qoladi. Umumiy xulosa sifatida shuni taʼkidlash mumkinki, sanoat korxonalarida majburiyatlar 

hisobini yuritish tizimini takomillashtirish, ularni BHMSdan IFRS talablariga bosqichma-bosqich 

yaqinlashtirish hamda 6010, 6300, 6400, 6810 va 7810 schyotlar boʻyicha moliyaviy nazoratni 

kuchaytirish zarur. Bu chora-tadbirlar korxonalarning moliyaviy barqarorligini oshirish, risklarni 

kamaytirish va xalqaro moliyaviy hisobot standartlariga mos shaffof tizimni shakllantirishga xizmat 

qiladi. 

Annotatsiya 
Ushbu maqola sunʼiy intellekt va avtomatlashtirish texnologiyalarining mehnat bozoriga 

taʼsirini global va Oʻzbekiston kontekstida tahlil qiladi. Xavf ostidagi kasblar va yangi paydo 

boʻlayotgan ish oʻrinlari koʻrib chiqilib, raqamli inqilobning ikki tomonlama tabiati — bir tomondan 

ish oʻrinlarini qisqartirishi, ikkinchi tomondan yangi sohalarni vujudga keltirishi — asoslab beriladi. 

Muvaffaqiyatli moslashish esa davlat siyosati, biznes strategiyasi va uzluksiz taʼlimga bogʻliq 

ekanligi taʼkidlanadi. 

Kalit soʻzlar: sunʼiy intellekt, mehnat bozori, avtomatlashtirish, raqamli iqtisodiyot, kasblar 

kelajagi, inson kapitali, texnologik oʻzgarish. 

 

В данной статье анализируется влияние технологий искусственного интеллекта и 

автоматизации на рынок труда в глобальном и местном — в частности, узбекистанском — 

контексте. Рассматриваются профессии, находящиеся под угрозой, и новые возникающие 

рабочие места, обосновывается двойственная природа цифровой революции: с одной стороны, 


